
 

Presidenti Bush me Sekretarin Gjeneral të NATO-s De Hoop Scheffer  merr pjesë në 

nënshkrimin e Protokolëve për anëtarësimin e Shqipërisë dhe Kroacisë në NATO 

 

PRESIDENTI BUSH:  

Faleminderit juve për udhëheqjen e palëkundur dhe për kurajon tuaj. Ambasadorë, faleminderit 

që jeni sot me ne. Ambasadori i Kroacisë dhe Shqipërisë janë këtu për një arsye të veçantë. 

Kongresmeni Engel – unë mendoj se ai është këtu.  Saktë këtu para neve. Kongresmen, ne jemi 

të nderuar që ju keni ndarë kohë të jeni sot me ne. Zëvendës Sekretari England dhe Kryetari i 

Shtatmadhorisë, Admiral Mullen, faleminderit që keni ardhur. Ambasador, anëtar të 

administratës, anëtar të korit Diplomatik, miq të lirisë: Mirë se erdhët, ne jemi të lumtur që ju 

jeni këtu. Ky është një moment i veçant i një ngjarje shpresëdhënse për lirinë e njeriut, Amerika 

formalisht shpreh përkrahjen e saj për Shqipërinë dhe Kroacinë për anëtarsimin e tyre në NATO.   

Me këtë ceromoni, ne festojmë dy demokraci të reja dhe të forta të cilat kërkojnë të marrin 

përgjegjësi të reja në kohë terrorizmi dhe në kohë lufte. Ne e përforcojmë partneritetin e 

Amerikës me kombe që kanë qenë nën pranga të komunizmit. Ne kënaqemi që marrim këtë hap 

të madh në drejtim të mirëseardhjes së popullit Shqiptar dhe Kroat në Aleancën më të madhe në 

Botë për liri. 

Shtetet e Bashkuara janë krenare që kanë përkrahur që nga fillimi aspiratat për në  NATO të 

këtyre dy popujve. Laura dhe unë me dashuri kujtomë vizitat tona në Tiranë dhe Zagreb, ku ne u 

njoftuam me njerëz të cilët i tregojnë botës potencialin dhe premtimin për liri të njerëzve. 

Qytetarët e Shqipërisë dhe Kroacisë kanë kaluar luftërat dhe vuajtjet, kanë ndërtuar marrëdhënie 

të mira me fqinjët e tyre dhe ju kanë ndihmuar demokracive të reja që të ndërtojnë dhe forcojnë 

shoqëri të lira. Qytetarët e Shqipërisë dhe Kroacisë janë duke e levizur botën më afër në drejtim 

të një triumfi të madh historik: Evropën si tërësi, Evropë që është e lirë dhe Evropë e cila është 

në paqe. 

Ftesa për t’iu bashkangjitur NATO-s është një miratim i reformave të vështira të këtyre shteteve 

që i kanë marrë në rrugën e prosperitetit dhe paqes. Në shkëmbim, anëtarësimi në NATO ofron 

dhe premton siguri dhe stabilitet. Shtetet e Bashkuara dhe anëtaret tona të NATO-s do të 

qëndrojnë të bashkuara për të mbrojtur anëtarët tonë. Kur Shqipëria dhe Kroacia formalisht të 

anëtaresohen në NATO, qytetarët e tyre mund të dijnë se: nëse ndonjë komb e kërcënon sigurinë 

e tyre çdo anëtare e Aleancës tonë do të jetë në anën e tyre. 

Rruga e reformave nuk mbaron me pranimin në NATO. Çdo anëtare e Aleancës ka përgjegjësi 

që të rrit, promovoj dhe mbrojë arsyen e demokracisë. Unë kam besim se Shqipëria dhe Kroacia 

do të vazhdojnë me zotimin e tyre për të forcuar institucionet e tyre demokratike dhe sistemin e 

tregjeve të lira.  

Hyrja e Shqipërisë dhe Kroacisë në NATO është një hap historik për Ballkanin. Në një kohë prej 

një dekade, ky regjion e ka transformuar vetveten prej një vendi të përfshirë nga lufta në një vend 

që kontribon për paqe dhe stabilitet ndërkombëtar. Amerika me padurim pret ditën kur të gjithë 



popujt e Ballkanit do t’i bashkangjiten NATO-s duke e përfshirë edhe Maqedoninë. Falenderoj 

Ambasadorin e Maqedonisë që na është bashkangjitur sot. Ne mburemi me të arriturat që i keni 

bërë për të përforcuar demokracinë tuaj. Aleanca e madhe NATO e ruan një vend për ju në 

tavolinën tonë. Ne shpresojmë që Maqedonia do të pranohet në NATO sa më shpejtë si anëtare e 

barabartë.   

Kombet tona duan rrugën për në NATO – kombe tjera duan rrugën për anëtarsim për në NATO 

dhe ato kanë përkrahjen e plotë të Qeverisë Amerikane. Sot unë e përsëris angazhimin e 

Amerikës për aspiratat e Ukraines, Gjorgjisë, Bosnje Hercegovinës dhe Malit të Zi për në 

NATO. Dyerët për anëtarsim për në NATO gjithashtu ngelin të hapura edhe për qytetarët e 

Sërbisë, nëse ata duan ta zgjedhin atë rrugë. Të gjithë këto kombe vlerësojnë begatitë e lirisë 

sepse ata i mbajnë mend dhimbjet e tiranisë. Dhe ata të gjithë e dijnë zotimin solemn të NATO-s 

që të mbrojnë të lirin nga jo i liri dhe të dobëtin nga i forti. 

Qëndrueshmëria e Aleancës së NATO-s është testament për qëndrueshmërinë e fuqisë së paqes. 

Dhe shtrirja më e gjerë e kësaj Aleance do të çojë në rrugë më të sigurtë dhe Botë më 

shpresëdhënëse. Në emër të qytetarëve Amerikan, unë i përgëzoj qytetarët e Shqipërisë dhe 

Kroacisë për këtë të arritur historike. Le ti nderojnë fëmijët tuaj vuajtjet tuaja që i keni pësuar. Le 

të shërbej shembulli i Shqipërisë dhe Kroacisë si dritë për atë të cilët ende janë duke qëndruar në 

erësirën e tiranisë. Dhe shembujt tuaj le të shërbejnë si shembuj që ti udhëzojnë ata për një ditë 

më të ndritshme.  

 
 


